
Мектебарин директорарихъди 
совещание к1ули гъубхну

Газатдин ккудубшу нумрайиъ 
учу мялум гъап1ганси, цци октяб-
рин 5-диъ ихь райондиз рабочий 
визитдиинди дуфнайи Дагъустан 
Республикайин образованиейин 
ва илимдин министрин вазифйир 
вахтназ вуди тамам ап1урайи Ягь`я 
Бучаев  райцентрин кьялан майдан-
диин Мялимдиз памятник ачмиш 
ап1баъ иштирак гъахьнийи.

Шадвалин серенжем ккудубк1-
бахъан  райадминистрацияйин акто-
вый залиъ Табасаран район» МР-ин 
Глава Мягьямед Къурбановдин ва 
Ягь`я Бучаевдин регьберваликкди 
райондин мектебарин директора-
рихъди совещание к1ули гъубшну.

Совещаниейиъ райондиъ образова-
ниейин къурулушдин артмиш`валин 
асас месэлйир гьял гъап1нийи.

Мягьямед Къурбановди совеща-
ниейиъ къайд гъап1ганси, образо-
ваниейин ери за ап1баз райондиъ 
дериндиан фикир  тувра. Мекте-
барин материалинна-техникайин 
бина мюгькам ап1баъ хайлин ляхин 
дубхна, райондиъ ц1ийи мектебар 
тикмиш ва айи мектебар капитально 
рас ап1ура.

«ЕГЭ-йиан заан баллар гъадагъу 
выпускникарин ва медалистарин 
кьадар райондиъ йислан-йисаз за 
шула. Гьаму урхбан йисанра учу, 
жара йисариси, тафавутлу гъахьи 
мялимар ва урхурайидар лишанлу 
ап1увал давам ап1идича. Гьаддихъди 
сабси, урхурайир аттестат хьтарди 
гъузбан дюшюшарра а. Учу, ич вари 

выпускникари аттестатар адагъбан 
бадали,  гьамусдихъантинара лихуз 
ва вари кьувватар сарф ап1уз гья-
зур вуча.  Ичв терефнаан кьат1`и 
месэлйириз ккилигурача, гьадму 
гьисабнаан зиихъ дупнайибдин 
гьякьнаанра», - гъапну Мягьямед 
Къурбановди.

Дагъустан Республикайин образо-
ваниейин ва илимдин министрин ва-
зифйир вахтназ вуди тамам ап1урайи 
Ягь`я Бучаевди къайд гъап1нуки, 
министерствойи мектебарин улихь 
диврайи гьарсаб месэлайихъ кьат1`и  
метлебар хъа: мектебар мюгькам, 
урхурайидарин аьгъюваларин ери 
за, гьарсар биц1ириз мумкинвалар 
яркьу ап1уб.

Совещаниейиъ асас докладдихъди 
Дагъустан Республикайин образо-
ваниейин ва илимдин министрин 
сарпи заместитель Аида Далгатова 
удуч1вну гъулхну.Дугъу райондин 
гьарсаб мектебдин аьгъювалар тув-
бан ляхнин ерийин анализ гъап1ну 
ва уч духьнайидар гьарсаб мектеб-
дин натижйирихъди таниш гъап1ну.   
Аида Далгатовайи  думу ляхниъ 
асас читинвалар улупну ва багахь 
гележегдиз ляхнин сабпи нубатнан 
рякъяр тяйин гъап1ну.

Докладчикди асас месэлйирикан 
гьисабнаъди профилин предметар 
вуйи математикайихьна, физика-
йихьна, химияйихьна, информати-
кайихьна ва биологияйихьна урху-
райидари гьевес адрувал улупну. 
Дидланна савайи, бязи мектебари 

выпускной имтигьнар тувбан натиж-
йирира гъалабалугъ кипру. Дугъан 
гафариинди, думу месэлйир гъит1ан, 
урхбан йис ккудубк1баз ккилилигди, 
гьял дап1ну ккунду.

Урхурайидарин хат1асузва-
лин тема совещаниейиз жара-
ди адабгънийи. Диагностикайин 
ахтармиш`валари гъалаб кипру 
гьяракатар улупура, дици вуйивали 
мектебариъ профилактикайин ва 
тербияйин ляхин жанлу ап1уб лазим 
вуйивал т1алаб ап1ура.

Совещаниейиъ урч1вубпи класса-
риъ урхурайидариз урхувал давам 
ап1уз  мумкинвал абгбан, онлайн-
мектебариъ аьгъювалар тувбан, 
дарсарин кьяляхъ гъузру дестйир 
тешкил ап1бан, классдиъ дару ляхин 
гъабхбан ва «Пушкиндин карта» 
уьмриъ юрутмиш ап1бан месэлйи-
ризра гъилигнийи.

Мягьямед Къурбановди Дагъустан 
Республикайин образованиейин 
ва илимдин министрин вазифйир 
вахтназ вуди тамам ап1урайи Ягь`я 
Бучаевдиз, дугъан сарпи замести-
тель Аида Далгатовайиз, райондиз 
гъюбаз ва райондин образованиейин 
артмиш`валин месэлйириз фикир 
тувбаз лигну, чухсагъул мялум 
гъап1ну.

«Совещаниейиъ туву теклифар 
мектебарин директорари ва мялима-
ри гьисабназ гъадагъиди», - гъапну 
Мягьямед Къурбановди, совещание-
йин натижйир йивури.

Аь. Къурбанов.  

Райондин администрацияйин ак-
товый залиъ райондин мектебариъ 
урхурайидарин арайиъ к1ули гъубшу 
«Терроризмйиз-ваъ!» конкурсдин 
натижйир гъивну. Конкурс тешкил 
гъап1дар райондин администрация-
йин терроризмйиз къаршу комиссия-
йин аппарат ва райондин образова-
ниейин Управление вуйи. Серенжем 
хат1асузвал уьбхбан месячникдин 
рамкйириъди к1ули гъубшну. Кон-
курс кьюб этапдиъ-мектебдин ва 
райондин  шубуб яшнан дестйирин 
арайиъ к1ули гъубшну: 1-4- пи клас-
сарин, 5-9-пи классарин, 10-11-пи 
классарин арайиъ. Мектебдин этап-
диъ гъалиб гъахьидари гъизигу ши-
клар муниципалин этапдиз хътаъну. 
Райондин конкурсдиз 52 мектебдиан 
149 ляхин кьабул гъап1ну. Серен-
жемдин асас метлеб-урхурайидарин 
арайиъ чиб-чпихьна вуйи гьюрмат 
мюгькам хьувал, халкьарин ва кон-
фессйирин арайиъ сабвал, живана-
рин ва биц1идарин арайиъ террориз-
мйин идеологияйин профилактика 
ва гьацира рюгьнанна-эдеблувалин 
ва ватанпервервалин кьиматлувалар 
тербия ап1увал ву.

Живан иштиракчйири чпин 
яратмиш`валин удукьрувалар улуп-
нийи ва шиклариъ ислягьвалихьна 
вуйи хат1асузвалихьна гьяракат улу-
пури, терроризмйиз къаршувал улу-
пурайи. Биц1идарин яратмиш`вализ 
кьимат тувбан комиссия тешкил  
дап1найи. Дидин дахилнаъ «Табаса-
ран район» МР-ин Глава Мягьямед 
Къурбанов, дугъан жямяаьтлугъ    ха-
т1асузвал уьбхбан ляхнарин замести-
тель Ринат Мирзабалаев, райондин 
прокурор Роберт Имамов, Урусатдин 
ОМВД-йин Табасаран райондиъ айи 
отделин вахтназ вуди начальникдин 
вазифйир тамам ап1урайи Арсен 
Аьрабханов, райондин образование-
йин Управлениейин работникар, 
жямяаьтлугъ тешкилатарин вакилар, 
военный комиссариатдиан ва диндин 
вакилар айи. Муниципалин этапдин 
натижйирииинди, шубуб яшнан 
категорияйин гьарсабдин ужудар-
стар шиклар тяйин гъап1нийи. 
1-4-пи классариъ урхурайидарин 
арайиъ 1-пи йишв Аиша Гьясанбе-
говайи (Бургьанкент гъулан кьялан 
мектеб-4-пи класс), 2-пи йишв 
Ирада Гьямзаевайи (Къужникарин 
кьялан мектеб-2-пи класс), 3-пи 
йишв Аминат Гюльмягьямедовайи 
(Хуст1иларин кьялан мектеб) ва 

«Терроризмйиз-ваъ!» 
конкурсдин натижйир 

гъивнийи

Октябрин 5-диъ  ихь  райондиз  рабочий  визитдиинди 
дуфнайи  Дагъустандин  образованиейин ва  илмин минист-
рин вазифйир вахтназ  вуди тамам ап1урайи  Яхья Бучаевди 
ихь  райондин  образованиейин цирклиъ  тафаватлу  гъахьи  
12 ужударсдар  мялимар  «РД-йин образованиейин  от-
личник» лишан наградйирихъди лишанлу  гъап1ну.  Магьа 
думу  лишан  тувдар:  Хили-Пенжгьарин СОШ-дин мялим 
Имран Аьбдуллаев; Т1аттларин СОШ-дин тарихдин  мялим 
Седеф Балабегова; Хуст1ларин СОШ-дин урус ч1алнан  ва 
литературайин  мялим Гюльжанат Байрамова; Акъ’арин 
СОШ-дин математикайин ва физикайин  мялим Темирлан 
Байрамбегов; Турфарин СОШ-дин химияйин  мялим  Фатма 
Гюлмягьямедова; Ярсарин СОШ-дин  урус  ч1алнан ва лите-
ратурайин мялим Замиле Исаева; Дарвгъарин  1-пи нумрайин 
СОШ-дин  физкультурайин  мялим  Самбур Къягьриманов; 
Ццийилижв'арин СОШ-дин географияйин мялим Марина 
Къурбанова; Хянгъярин СОШ-дин ккергъбан классарин 
мялим Сурижат Къурбанова; Хючнаарин гизаф профилар  
айи 1-пи нумрайин лицейин  физкультурайин  мялим Рамис 
Къурбанов; Зил’арин  СОШ-дин урус ч1алнан ва литерату-
райин  мялим  Айназ  Темирханова; Курккарин СОШ-дин 
бабан ч1алнан ва литературайин  мялим  Аьбдурягьим  
Шихмягьямедов.

Тафаватлу  гъахьидариз  
наградйир тувну

Республикайин образованиейин работникарин профсо-
юздин тешкилатдин председатель Мягьямед Амиродинов-
ди Дарвгъарин 1-пи нумрайин СОШ-дин профсоюздин  
сифтейин  тешкилатдин ккергъбан председатель Вургъун  
Къурбанов  Гьюрматнан  грамотайихъди ва 50 агъзур манат  
кьадарнаъди  премияйихъди лишанлу  гъап1ну.	

У. Къурбанова.

Варидюн`яйин статисти-
кайин улупбариан мялум 
шулайиганси, жилиин али 
инсанарин кьадарнан юкьуб 
пайт1ан артухъ дишагьли-
йир ву. 90 процентдихьна 
гъулан дишагьлийир гъулан 
мяишатдин цирклиъ лихура, 
яни гъулан мяишатдин про-
дукция гьясил ап1биин маш-
гъулди ву. Ит1ру-ухру сур-
сатар гьясил ап1бак, гъулан 
регионарин артмиш`валик 
дурарин аьхю пай ка. Ду-
мут1анна савайи, дурари 
биц1идариз, яшлуйириз, 
аьзарлуйириз хъайивалра 
ап1уру, хизандин гъайгъура 
зигуру. Статистари къайд 
ап1урайиганси, жилиин 
яшамиш шулайи 76 про-
цент ц1ибди тяминди вуйи 
агьалйир гъулариъ яшамиш 
шула. Гъулаъ жилиин лиху-
ри, дурари чпин хизандин 
дуланажагъ ап1ура.

Ав, гъулан мяишатдин 
цирклиът1ан савайи, гъулаъ 
мялим, духтур дишагьли-
йирра яшамиш шула. Чпи 
ктабгъу пише намуслуди 
к1улиз адабгъувалт1ан са-
вайи, дурари гъулан мяишат-
дин продукция гьясил ап1-
бакра чпин пай кивру. Саб 
гафниинди, гъулаъ яшамиш 
шулайидариз жилиин лихуз 
ужуйи аьгъя. Экспертарин 

 15-пи октябрь — Варидюн`яйин гъулан дишагьлийирин йигъ

«Гьацир дирбаш кас ву гъулан дишагьли…»
гьисабариинди, артмиш шу-
лайи уьлкйириъ гъулан мяи-
шатдин продукция гьясил ва 
тартиб ап1биин 43 процент 
дишагьлийир машгъулди 
ву. Дурарин кьадар фукьан 
вуш, дюзи цифрйир адар, 
хъа, жюрбежюр улупбари-
инди, дюн`яйиъ лихурайи 
дишагьлийирикан гьарсар 
шубурпир гъулан мяишат-
дин цирклиъ лихурайиб гьи-
саб шула.

Мисалназ, гъадабгъухьа 
ихь уьлке. Росстатдин улуп-
бариинди, ихь уьлкейин 
регионарик варит1ан гизаф 
гъулан агьалйир Краснодар 
крайиъ яшамиш шула. Кьюб-
пи йишв`ин Дагъустан Рес-
публика, шубубпи йишв`ин 
Башкортостан ал. Му реги-
онарин гъулариъ яшамиш 
шулайидарин ва жилиин 
лихурайидарин аьхюну пай 
дишагьлийир ву. 

1 5 - п и  о к т я б р и ъ 
Варидюн`яйин  гъулан ди-
шагьлийирин йигъ, гъу-
лан дишагьлийириз фукьан 
буржлу, дурарин зегьмет 
фукьан кьимат айиб вуш, жя-
мяаьтлугъдиз к1ваин ап1бан 
бадали къайд ап1урайиб ву. 
Дюз гъапиш, гъийин деврин 
саб жерге гъулан дишагь-
лийириз улихьдин девриъ-
кьан аьхю зегьметниинди 

лихувал алабхъурадар, хъа 
вушра… 

Миржиц1урилан зина 
яшар духьнайи Фат1имат 
бабу гъулан дишагьлийирин 
уьмрикан гьамци гъапнийи:

-Узу гъулаъ бабкан гъа-
хьир вуза. Йиз байвахтна 
гъулаъ бабкан гъахьи биц1и-
дар ликри гъягъюз хъюгъ-
хъанмина чпин хулан аьхю-
дарихъди чюлин ляхнариз, 
яни фуну жара ляхин тамам 
ап1ру йишвазра, гъягъюри 
шуйи. Аьхюдари дурар би-
ц1иди имидит1ан ляхниина 
жалб ап1уйи. Думуган  гъу-
лариъ ляхнар ккудук1ур-
дайи. Фунуб жюрейинра 
техника жигьатнаан думуган 
читинвалар айи. Вари ляхнар 
хилихъди тамам ап1уйи. Ми-
салназ, думуган ич хизандиъ 
5 биц1ир аргъаж шулайи, ич 
абйир-бабари учу чпихъди 
фунуб ляхниз вушра хъади 
гъягъюйи.Чпиз лазим гъаб-
хьи алат, чпи ляхин ап1ури 
имиди, хуз учу, биц1идар, 
гьауйи, дурариз убхъуз шид 
хури, ип1руб диври-гьадаб-
гъури шуйча, хъа тягьярин 
яшнаъ айи баяр-шубариз 
чпихъди барабар ляхин 
ап1уз гъитуйи. Гьадмура 
аьхю кюмек вуйи. Гьаци, 
биц1идихъанмина ляхнихъ 

Урусатдин Яракьлу Кьув-
ватариъ гъуллугъ ап1увал 
ихь уьлкейин гьарсар ва-
тандашдин Конституцияйиъ 
улупнайи гирами буржи ву. 
Ватан уьбхювал гьякь жи-
ларин ляхин вуйивал к1ваъ 
ади, гьарисан ихь райондиан  
йиц1бариинди жигьилар 
чпин ватандашвалин бур-
жи  тамам  ап1уз гъягъюру. 
Гьамусяаьтна  агъзрариинди 
ихь жигьилари, хлиъ яракь 
дибисну, СВО-йин украин 
нацистарихъди женг гъабху-
ра, варжариинди жигьилари  
дих ап1биинди вуйи гъул-
лугънаъ а. 

Цци октябрин 7-диъ ихь 
райондиан чвлин призывдин 
компанияйин рамкйириъди 
11 жигьиликан ибарат  вуйи 

сабпи десте РФ-йин  Яракь-
лу Кьувватарин  жергйириъ 
чпин ватандашвалин буржи  
тамам  ап1уз  гъушну.

Жигьилар  Яракьлу  Кьув-
ватарин жергйириз гьауз  
думу  йигъан райадминист-
рацияйин главайин сарпи за-
меститель  Рамис  Уьсманов, 
райондин  военный  комис-
сар Фарид Мусаев,  при-
зывникарин  абйир-бабар, 
военкоматдин  пишекрар  
гъафну.

Рамис Уьсмановди район-
дин глава  Мягьямед  Къур-
бановдин ва  чан  терефна-
ан призывникариз гъапну: 
«Ватан уьбхюб ихь  гьарсар  
ватандашдин гьюрматлу  
буржйирикан  саб ву. Узу  
умудлу  вуза,  учвура, эскер-

валин  гъуллугънаъ лазим  
вуйиб  вари  аьгъю дап1ну, 
гъудуркьу  жигьилар  духьну, 
ичв  хизанариз  кьяляхъ  гъи-
дичва. Учвуз  ягъурлу  рякъ  
ибшри!»

Райвоенком Фарид  Му-
саевди гъапиганси, призыв-
диинди вуйи гъуллугъ  сад 
йисан  давам хьиди. Дурар  
СВО-йиз  гьаидар. Райондин  
военкоматдин призывдин 
отделин  начальник Рафик  
Кьасумовди  гъапиганси, 
дурар  гьарсар  республика-
йин пунктдиан  лазим  вуйи  
частариз гьаъди.

Ихь  жигьилар гьауз  дуф-
найи  абйир-бабари ва ба-
гагьлуйири дурариз ягъурлу  
рякъ  ккун  гъап1ну.

У. Къурбанова.

Урусатдин Яракьлу  Кьувватариъ 
гъуллугъ ап1уз гъушну

Росстатдин 7-пи октябриз 
вуйи улупбариинди, ихь 
уьлкейиъ вари сабишв`инди 
11 миллион гектариъ чвлин 
тумар гъурзну. Гъюру йисаз 
вуйи бегьер бадали, гьаму 
йисан уьлкейин 20 милли-
он гектар хут1лариъ чвлин 
тумар урзиди. Тумар урзу-
валин кампания экинчйири 

 Гъулан мяишат

Чвлин убзувал к1ули гъябгъюра
чан улупнайи вахтна ва заан 
ерийиинди к1ули гъабхуз 
планламиш дап1на. Тум 
убзувалин ляхнар чан вахт-
на хъайи-хъайибси к1ули 
гъахуз лазим вуйи техника, 
гьурк1ну ургру-ктатру ма-
териалар, ерийин тум лазим 
вуйиваликан пишекрари 

Гъулаъ яшамиш шулайи 
агьалйирин сагъламвалин 
гъаравлиъ айи духтурси, 
мал-къарайин сагъламвал 
уьбхбан гъуллугънаъ айи 
ветеринарияйин духтурра 
лазим ву. Гъулаъ лихурайи 
мал-духтрар суткайин фу-
нуб вахтнара аьзарлу дубхь-
найи мал-къарайиз кюмек 

ап1уз гъягъюру. Иллагьки 
мал-духтрариз чвлин вазари 
гизаф ляхин шулу: ч1урдиз 
ут1убккнайи мал-къарайи 
гизаф йимишар, кьадарт1ан 
артухъ тахил ит1уру. Дициб 
мал-къарайиз вахтниинди 
кюмек дарап1иш, думу йиб-
к1уру. Гьаци вуйиган, гъулан 
мал-духтрин гъайгъушнарра 

аьхюдар ва чарасуз лазим 
вуйидар ву.

Ихь райондин  ветери-
нарияйин Управлениейиъ 
лихурайи мал-духтрари, рай-
ондин гъуларин агьалйирин 
малар чиркин уьзрарихьан 
уьрхюз чпин аьгъювалар 
вари сарф ап1ури, зегьмет 
зигуру. Мисалназ, сар мал-

духтри саб-швнуб гъулан 
агьалйири уьрхюрайи ма-
ларин профилактикайин 
серенжемар улупнайи вахтна 
к1ули гъахуру, кет1ебцциш, 
думу сагъ ап1уру. Гьаци 
вуйиган, дурариз гъулариз 
гъягъругандиз машин чара-
суз лазим ву. Ухьуз мялум 
вуйиганси, аьхиримжи вахт-

Ляхнин шараитариз ужуб фикир тувра

Ихь халкьдин наслари-
хьан насларихьна гъябгъю-
райи ерли искусство вуйи 
халачачивали уьлкейиъ 
дигиш`валар хьайиз уьл-
кейизра, республикайиз-
ра, райондизра аьхю хайир 
хуйи. Гьарсаб кварталиъ 
саб ихь райондиъ халачйир 
гьясил ап1ру фабрикйириан 
варжариинди квадратный 
метр халачйир экспортдиз, 
яни жара уьлкйириз, иша 
гъягъюйи. Агъзрариинди 
дишагьлийир халача убх-
биин машгъул вуйи. Секи 
гьарсаб гъулаъ, дуркьарихъ 
кью-кьюрди, шу-шубурди 
дишагьлийир деъну, халач-
йирин цехар ац1ну шуйи, 
дурар саб хизанси албагну 
лихуйи. Цехариан ерхьру 
аьлхъбан, мяълийин, халача 
хъубжбан, гугар кит1бан 
чюнгрин симаринсиб сесну 
инсандин юк1в шадвали аб-
ц1уйи. Душваъ аьхю яшнан 
дишагьлийири гъапи гафа-
ри, туву насигьятари жи-
гьил шубар аьхюр-биц1ир 
аьгъяди, читинвал кайириз 
гьюрмат ап1ури, кюмекнан 
хил гьач1абккури, хал-йишв 
к1ули гъабхуз аьгъяди, тер-
бияламиш ап1уйи.

Халачачивали хизандин 
дуланажагъ ап1узра аьхю 
кюмек тувуйи. Думу пише-
йихъ юк1в хъади, сад-швнуд 
йисари чпин гъизилин хи-
лариинди варжариинди 
квадратный метр халачйир 
гъурху устадар, чпиз мум-
кинвал гъабхьибси, гьамусра 
чпин к1ваз ккуни ляхин 
давам ап1уз, жигьил наслиз 
думу аьгъю ап1уз, чалаш-
миш шулу.

на райондин ветеринария-
йин Управлениейин  руко-
водствойи мал-духтрар ма-
шинарихъди тямин ап1бан 
ляхниз асас фикир тувра.

Улихьнаси ветеринария-
йин работникдин йигъахъди 
аьлакьалу вуйи серенжем-
диъ нубатнан ражари мал-
духтрариз ляхниъ ишлет-
миш ап1уз машинар тувну. 
Дурарин арайиъ Куркакк 
гъулан  ветеринарияйин   
пунктдин  заведующий 
Мирзягьмад Мисриханов ва 
Хянгъярин ветеринарияйин 
участокдин заведующий 
Т1агьир  Рамалданов айи. 
Мурар кьюридра чпин лях-
нихьна намуслуди янашмиш 
шлудар, думу заан дере-
жайиъ к1улиз адабгърудар 
вуйивал, ич гюрюшмишдиъ 
райондин ветеринарияйин 
Управлениейин начальник 
Багьаутдин Аьшурбеговди 
къайд гъап1нийи.

Мирзягьмад Мисриханов-
дихьна ЛАДА-Гранта, хъа 
Т1агьир Рамалдановдихьна 
ВАЗ-2114 машинарин ачрар 
тувну. Гъит мурари чпин 
ляхниъ хъана аьхю хъуркьу-
валар гъадагърубси ибшри.

Угълангерек 
Аьбдулкеримова.

Шиклариъ: Т1агьир Ра-
малдановдиз ва Мирзягьмад 
Мисрихановдиз машиндин 
ачрар туври.

Ерли искусство давам ап1урайидар

Авгъустдин 15-диъ ихь 
райондин уткан йишварикан 
саб вуйи Ургур чвуччвун ва 
сар чуччун гъалайиин «Хли 
гъурху халачйирин фести-
валь» к1ули гъубшнийи. 
Думу фестивалиъ Дагъустан-
дин гизаф йишвариан чпин 
халачйир хьади дуфнайидар 
айи. Халачйирин жюрбе-
жюрвали, утканвали думу 
гьясил ап1бан зегьметнакан 
аьгъю касдинси аьгъдрурин-
ра юк1в шад шуйи. Фестива-
лиз гъира думу уткан эсерар 
яратмиш ап1урайи саб жер-
ге халачачйирра дуфнайи. 
Дурар ихь халкьдин ерли 
искусство жигьил наслиз 
аьгъю ап1урайивализ, давам 
ап1урайивализ лигну, «Таба-
саран район» МР-ин Глава 
Мягьямед Къурбановдин 
ччвурнахъан Гьюрматнан 
грамотйирихъдира лишанлу 

гъап1нийи. Дурарикан саб 
жерге дишагьлийирихъди 
гафар-ч1алар гъап1нийза.

Къужник гъулаъ цехдиъ 
ляхин ап1урайи халачачи 
Аьшаханум Кьасумовайи 
гьамци гъапнийи: «Хала-
чачивал йиз уьмрин пише 
вуди аьгъю гъап1унза.                                    
Гьелбетда, гьарсар табасаран 
дишагьлийизси, узузра думу 
пише наслариан гъурубкьуб 
вуйиз. Багъри гъулан мек-
теб ккудубк1хъанмина узу 
халачачиди лихураза. Ав, 
узу лихуз хъюгъхъанмина 
уьлкейиъ саб-швнуб ражари 
девир дигиш гъабхьну, хъа 
йиз пише дигиш гъабхьун-
дар. Халачйирин фабрика-
йин ччвурарра дигиш, дидин 
руководителар сар-швнур 
гьюдюхну, хъа узу гьарган 
халачачиди имиза. Саб гаф-
ниинди, 50 йист1ан зина 

вуйиз му пише хъап1ри. 
Сад-швнуд йисан халача 
рибшрувалра, яни мастери-
цавалра, гъап1унза. Улихь-
наси хизанари сарун ч1яаьн, 
яв таяр чпин хулаъ деъна, 
уву цехдиз мягъян к1ури, ни-
разивал улупруган, сац1иб 
вахтна хулаъ имиза. Хъана 
йиз хизанариз гъапунза: 
«Узхьан инсанарин арайиъ 
дарди, ляхин дарап1ди, гъу-
зуз шулдар, униъ хилар ивну 
дусуб йиз пише дар», Хъана 
цехдиз гъушунза. Жвуван 
юк1вра ачухъди шулу, хилиз 
маважибра гъюру. Шагьриан 
гъахи йиз швушвазра сиф-
те халачи убхуз думукьан 
ужуйи аьгъдайи, гьамус 
узухъди деъну ляхин ап1ура. 
Учу ляхнихъди тямин ап1у-
райи Ариф Сулеймановдизра 
лап к1ваант1ан чухсагъул 
к1ураза».

Кюрягъ гъул`ан вуйи Са-
ният Шябановайира нас-
ларин пише гъира давам 
ап1ура. Саниятди халачи 
убхубт1ан савайи, дидик 
шикаст гъабхьи йишвра, зат 
аьгъю даршлубси, диш ап1у-
ру. Хъа думу ляхин рягьтиб 
дар, думу варидихьан удукь-
рубра дар. Думу ляхин лап 
дикъатниинди тамам ап1уз 
шлудар, гьадму халачйирин 
цехар ляхник кайи вахтнара 
райондиъ кьюр-шубурт1ан 
адайи. Гьацибкьан марцци ва 
читин ляхин ву думу. Саният 
Шябановайин хилариинди 
гъубху халачи «Хли гъурху 
халачйир Табасарандиъ»  
фестивалиъ «Кут айи хала-
чи» номинацияйиан шубуб-
пи йишваз (20 агъзур манат) 
лайикьлу гъабхьнийи. Ав, 
думу фестивалиъ 70-рихьна 
халачачи райондин глава-
йин терефнаан Гьюрматнан 
грамотйирихъди лишанлу 
гъап1нийи. Гьелбетда, ха-
лачачивал читин ляхин ву. 
Гвач1ниант1ан хябяхъдиз 
саб йишвахь деъну, ляхин 
ап1ури, дурум тувуз гъагъи-
ди ву, хъа жвуван юк1в али 
ляхни, яратмиш ап1урайи 
утканвали юк1в шад ап1уру.

 Ав, халачийиъ ихь халкь-
дин утканвал, дамах, к1ван 
жумартвал, хизандин тя-
минвал, хъуркьувал вари а. 
Думу ухьу чарасуз вуди нас-
ларихьна рубкьну, наслариз 
улупну ккунду.

Фарзилат РАЖАБОВА.
Шиклиъ: «Хли гъурху 

халачйир Табасарандиъ» 
фестивалиъ райондин глава-
йин терефнаан Гьюрматнан 
грамотйирихъди лишанлу 
гъап1у халачачйирин десте.

В ходе визита в Табасаранский 
район врио министра образования 
и науки Республики Дагестан Яхья 
Бучаев вместе с главой муниципали-
тета Магомедом Курбановым провел 
прием граждан в администрации 
района, в селе Хучни.

В мероприятии также участвовали 
депутат Народного Собрания РД Ма-
хач Зухрабов, первый заместитель 
министра Аида Далгатова и пред-
седатель Дагестанской республикан-
ской организации Общероссийского 
Профсоюза образования Магомед 
Амиродинов.

В рамках приёма руководитель 
ведомства и глава муниципалитета 
рассмотрели обращения, затрагива-
ющие разные направления образо-
вательной сферы. Среди поднятых 
вопросов - проведение ремонтных 
работ в школах и детских садах 
в рамках федеральных и регио-
нальных программ, обеспечение 
учебных заведений учебниками и 
пособиями, обновление их матери-
ально-технической базы, снижение 
бюрократической нагрузки на педа-
гогов, возможность установки мо-
дульных школ, а также повышение 
заработной платы педагогическим 
работникам.

Директор Хапильской СОШ им. 
Марата Рахметова обратился к 
министру с просьбой рассмотреть 
возможность установки модульной 
школы. По словам директора, с 2016 
года один из корпусов школы приз-
нан аварийным и закрыт, а с 2019 
года второй корпус имеет статус 
частично аварийного. В образова-
тельном учреждении обучается бо-
лее 100 детей, которым необходимо 
обеспечить надлежащие условия.

Яхья Бучаев подтвердил, что в 
Дагестане уже действуют школы, 
построенные по модульной техно-
логии, и отметил их главное преиму-
щество - возможность оперативного 
ввода объекта в эксплуатацию. Для 
реализации проекта необходимо 
подготовить проектно-сметную до-
кументацию с расчётами и объёмами 
работ и направить её в Минобрнауки 
РД, которое, в свою очередь, высту-
пит с обращением в Правительство 
республики.

Директор гимназии Табасаранско-
го района Элина Шихмагомедова 
обратилась к министру с просьбой 
оказать содействие в решении ряда 
вопросов, касающихся укрепления 
и обновления материально-техни-
ческой базы образовательного уч-
реждения. В частности, речь шла о 
включении гимназии в действующие 
и планируемые программы по об-
новлению материально-технической 
базы школьных зданий, оснащении 
необходимой мебелью и обору-
дованием общежития интерната, 
предназначенного для проживания 

Врио министра образования и науки РД 
провел прием граждан в райадминистрации 

учащихся из отдалённых сёл, а также 
о включении зданий дошкольного 
отделения гимназии в программы 
капитального ремонта с последую-
щим оснащением.

По словам директора, корпус ин-
терната уже ремонтируется, и после 
завершения работ нужно решить    
вопрос его оснащения, чтобы от-
крыть школу-интернат.

Министр рекомендовал подго-
товить буклеты с фотографиями 
учебного здания и здания интерната 
после капитального ремонта, а также 
расчёты по их оснащению с прило-
жением коммерческих предложений 
от трёх поставщиков. Указанные 
материалы необходимо предста-

вить в министерство - после этого 
ведомство выступит с ходатайством 
в Правительство РД.

Директор Кужникской СОШ Аб-
дурагим Рагимов затронул тему сни-
жения бюрократической нагрузки на 
педагогов. По его мнению, учителя 
должны тратить больше времени на 
работу с детьми, подготовку к уро-
кам и сам образовательный процесс, 
а не на оформление многочисленных 
документов и отчётов.

Врио министра обратил внимание 
руководителя школы на необходи-
мость строго следовать утверждён-
ному календарю воспитательных 

мероприятий и утвержденному 
перечню педагогической нагрузки. 
Он подчеркнул, что отчётность 
должна быть минимальной и соот-
ветствовать обязательному набору 
документов.

Рустам Османов, директор Гумин-
ской СОШ обратился с просьбой 
о повышении заработной платы 
педагогическим работникам. Он 
подчеркнул, что вопрос оплаты тру-
да остаётся одним из ключевых для 
сохранения кадров и привлечения 
молодых специалистов в школы.

Яхья Бучаев ответил Османову, 
что Правительством и Профсоюзами 
Дагестана уже тоже поднимается 
этот вопрос. «Подготовлены предва-

рительные расчеты, чтобы повысить 
оклады учителей до МРОТ. Эту цель 
удастся реализовать только в том 
случае, если республике выделят 
на неё дополнительные средства»,– 
сказал врио министра. 

Руководитель министерства и 
глава муниципалитета рассмотрели 
все обращения. По всем вопросам 
заявителям были даны разъясне-
ния, а ответственным сотрудникам   
ведомства соответствующие пору-
чения. Министр заверил, что под-
нятые темы будут проработаны и по 
возможности решены.

Пресс-служба райадминистрации.

Уголовная 
ответственность 

за распространение 
противоправной 

информации в 
СМИ и интернете
В эпоху цифровых технологий 

каждый пользователь может стать 
создателем и распространителем 
информации. Но свобода слова не 
означает вседозволенности. Законо-
дательство Российской Федерации 
строго карает за распространение 
противоправного контента.

Противоправной признается ин-
формация, распространение которой 
прямо запрещено федеральными 
законами. К основным видам такой 
информации относятся:

— Экстремистские и террори-
стические материалы: призывы 
к экстремизму, оправдание терро-
ризма, возбуждение ненависти или 
вражды (Федеральный закон «О 
противодействии экстремистской 
деятельности»).

— Клевета: распространение 
заведомо ложных сведений, поро-
чащих честь и достоинство другого 
лица (ст. 128.1 УК РФ).

— Оскорбление: унижение чести 
и достоинства, выраженное в непри-
личной форме (ст. 5.61 КоАП РФ).

— Нарушение неприкосновен-
ности частной жизни: распростра-
нение сведений о личной жизни без 
согласия человека (ст. 137 УК РФ).

— Фейковые новости: распро-
странение заведомо ложной общест-
венно значимой информации под 
видом достоверных сообщений, 
создающей угрозу жизни, здоровью 
или общественному порядку (ст. 
13.15 КоАП РФ (части 9-11) и статьи 
207.1, 207.2 УК РФ (в части фейков 
об армии РФ).

— Информация, нарушающая 
общественную безопасность: при-
зывы к массовым беспорядкам, инст-
рукции по изготовлению оружия 
или наркотиков (статьи 212, 205.2 
УК РФ).

— Материалы, наносящие вред 
детям: порнография, информация, 
побуждающая детей к опасным 
действиям (Федеральный закон 
«О защите детей от информации, 
причиняющей вред их здоровью и 
развитию»).

К ответственности могут быть 
привлечены:

— автор материала (журналист, 
блогер, рядовой пользователь);

-главный редактор или редакция 
СМИ;

— владелец интернет-ресурса (ад-
министратор сайта, паблика, канала).

Ответственность за репост или 
пересылку противоправной ин-
формации наступает наравне с                         
ответственностью за первоначаль-
ную публикацию.

За указанные нарушения предус-
мотрены следующие виды ответ-
ственности:

Уголовная ответственность  
-  наступает за самые серьезные на-
рушения и приводит к судимости:

— статья 128.1 УК РФ (Клевета): 
штраф до 5 млн рублей или обяза-
тельные работы до 480 часов;

— статья 205.2 УК РФ (Публичные 
призывы к терроризму): штраф до 1 
млн рублей, либо лишение свободы 
на срок до 7 лет;

— статья 280 УК РФ (Публичные 
призывы к экстремизму): штраф до 
600 тыс. рублей, либо лишение сво-
боды на срок до 5 лет;

— статья 207.2 УК РФ (Фейки об 
армии РФ): штраф до 5 млн рублей 
или лишение свободы на срок до 
10 лет. 

(По материалам 
из СМИ).

Центр поддержки предпринимательства Республики Дагестан 
открыл приём заявок на ежегодный конкурс «История успеха 
предпринимателя 2026». Мероприятие проводится в рамках 
реализации национального проекта «Эффективная и конку-
рентная экономика».

К участию в конкурсе допускаются предприниматели, осу-
ществляющие деятельность не менее двух лет и состоящие в 
реестре субъектов малого и среднего предпринимательства.

В 2026 году участники смогут побороться за победу в четырёх 
номинациях:

«Молодой производитель»;
«Предпринимательская деятельность в сфере сельского 

хозяйства»;
«Лидер маркетплейсов»;

«Предпринимательская деятельность в сфере креативных 
индустрий».

Победители и призёры конкурса будут отмечены памятными 
призами и подарками от организаторов и партнёров мероприя-
тия. Для участия необходимо предоставить заполненную анкету 
и заявку на участие. Документы принимаются при личном 
обращении в Центр «Мой бизнес» или путём отправки на 
электронную почту cppdag@mail.ru

Конкурс состоится 21 октября 2026 года. Награждение по-
бедителей, а также организация и проведение торжественной 
части мероприятия пройдут в конференц-зале отеля «1000 и 1 
ночь» по адресу: г. Махачкала, пр-т. Шамиля, 5Е, начало в 10:00.

Более подробную информацию можно узнать по телефону 8 
800 700 99 00 или на сайте

В Дагестане стартовал приём заявок на конкурс 
«История успеха предпринимателя 2026»

Сардар Абил

Бушлат
(Повестдиан кьат1ар)

(Аьхир хъми).

(Эвел 39-41-пи нумрйириъ)
- Командир, шагьриан удуч1вру 

йишвахь блокпост хьади ккунду. 
Свастика кайи машин гъябкъиган, 
ухьуз йивиди. Лизи пайдагъ за   
гъап1нийиш,  ужуйи  хьибдийи, - 
Мягьямедди машин яваш гъап1нийи.

- Лизи пайдагъ наан абгухьа? 
Фици гъап1ишра, машин нацистарин 
ву, аьхир.

- Вещмешкйир ригъ ари, юл-
даш капитан. Саб лизи майкакьан 
вуйиш… Бинтар, бинтар лизидар! 
Бинтаркьана адарди хьуз мумкин 
дар. Ихь вещмешкариан вушра 
адагъархьа.

- Гъибихъунзуз. Мушваъ духтра-
рин халат а, - капитанди вещмешок-
диан лизи халат адабгъу.

- Ча думу узухьна, узу думу ан-
теннайик кибт1идиза, - Мягьямедди 
машин дебкку.

Капитандихьан халат дибисну, 
дугъу думу кьюб йишваз пай гъап1у. 
Люк абццну, думу, халатдин саб 
пайра хьади, ч1атинди удуч1ву ва, 
гъирагъарихьинди дилигну, жилиина 
ис гъахьи.

- Фу гъабхьну? Гьаз кибт1дарва?
- Му машиндиин антенна алдар, 

гьаддиз кибт1уз шулдар.
- Блокпостдиз багахь шули, узу 

люкдиан ит1игъидиза ва ихь пайдагъ 
т1убччвидиза.

- Думу ужуб фикир ву.
- Гьан, хъап1 машин.
- Йишв рякъюъ гъубшнихь, ко-

мандир. Нивк1 ап1узра ухьхьан 
гъабхьундар…

- Частназ хъуркьиган, ахидихьа. 
Шубуд йигъан уягъ даршули ахиди-
хьа, сержант. Анжах гьаму йишв’ан 
сагъ-саламатди удуч1вну ккунду…- 
сабпну капитан фикрарик кахъу.

 Трассайихъна хъуркьайиз секи 
варж метркьан имиди, БРДМ-дин 
улихь, рякъ гьадабт1ну,  аьхю ич1 
арайиз гъафи. Машин дидин гъи-
рагъдиин дийибгъу.

- Хут1лиъди исихъинди хъап1, 
рякъ ашул. Трассайихъна имбудар 
сакьюб гам ву.

Мягьямедди, ккебехъну, машин 
кьяляхъ гъап1у ва командири улупу 
терефназди илт1ибк1у.

- Командир, лизи пайдагъра ди-
бисну, люкдиан ит1игъ. Трассайиз 
багахь шулахьа.

- К1ваин ализ, сержант, - люк 
абццну, капитан люкдиан ит1игъу. 
Халатдин гьац1 пай чан к1ул’ина 
за дап1ну, дугъу думу минди-тинди 
т1убччвуз хъюгъю. Гьадму вахтна 
БРДМ за ут1убччву. Сабан кьюркь-
лин ц1асиб гьирибчу, хъасин пакь 
гъап1у, машин биширугдин дифру 
ккап1у…

*  *  *
Хараб дубхьнайи БРДМ-диан 

адагъну, кьюри Мягьямед жилиин 
диту. Ил адру дугъан беденди фу-
к1ара гьисс ап1ури адайи. К1улиъ 
мик1рахь электричествойин тел 
рабхурайибси гъугъ айи.  Дугъан 
улар арццуз кьувват гьубк1ри адайи, 
чан зиин дийигъну айидарин гафар 
дугъаз ерхьурайи.

- Му гъузидар. Му, зиян дубхьнайи 
гьяйванси, йивну гъак1иш, ужу ву. 
Чазра гьии хьибди, ихьра хилар 
марццийи гъузди.

- Ваъ, лазим дар. Мукучан дугъак. 
Дугъу ухьуз лазим вуйи мялуматар 
тувуз мумкин ву. Гъит, чан амриз 
гъюри. Командири дурар ч1ивиди 
дисай гъапну. Дурар йисирвализ 
гъадагънайи ихьдарихъ гьюдюхюз 
лазим шулу.

- Хъа тмунурикан гьап1ру?
- Фук1ара. Думу ухьуз гьамус за-

вариан лигура.
- Эй, абдал! Гъудужв, к1ару кьурч! 

– ликарин к1анарикк ккурсу кьюб 
кьусум Мягьямеддин к1улиъ ат1аг-
нийи. Уларин даргар,  БРДМ-дин 
люкси, гъагъиди айи. Фици-вушра, 

ликрин к1анакк ккубсу сабсана 
кьусмихъан, гъагъиди вушра, Мягья-
меддихьан улар арццуз гъабхьнийи. 
Дугъан зиин, мухриин автоматар 
алди, кьюр дийигънайи. Мягьямед-
ди, аьгъю даршлуси, чан хиларихъди 
гъвалахъ фу хъаш гъабгу.

- Яракь абгурава? Яв дяви     кку-
дубк1ну, гъудужв! – гъапи сари, 
ликрин к1анак кьусум йивури.

 Мягьямед гъудужвуз чалашмиш 
гъахьи, амма беден за ап1уз кьувват 
гьубк1ри адайи. Санур эскри, дугъан 
хярт1хъан дибисну, за хьуз кюмек 
гъап1у.

- Хилар кьяляхъинди! - Сари ду-
гъахьинди автомат алап1у, тмунури 
хилар гъийит1у.

- Буюр гьатму машиндиз, - эскри 
гъирагъдиъ дийибгънайи БТР улупу.

Мягьямеддин кьялаъ автоматдин 
люле удубкьу. Дугъаз паяриз жара ва 
хараб дубхьнайи чпи хъап1у БРДМ 
гъябкъю. Мягьямед саб лик ккимдар-
ди маш исизди дахънайи капитандин 
гъаншариъ дийигъу.

- Дугъан рюгь завуз гъит1ибхну, 
дугъаз сарун фук1ара лазим дар. 
Гъарах, уву увкан фикир ап1ин.

Хъана кьялаъ автоматдин люле 
удубкьнийи…

 *  *  *
Украинлуйир душну саб сяаьтди-

лан,  гъут1убк1у БРДМ-дин багахь 
россиянлуйир ашкар гъахьнийи.

- Дурар чпин минайиин улуч1в-
ну, гъапи БМП-йиан удуч1ву кьюр  
эскрикан санури. Дурар кьюб йишваз 
пай дубхьнайи машиндиз лигурайи.

- Чпин гъак1ирра гъадагъундар 
гьа…Лиг гьа, фици палтар алахьну 
аш, му ихьнуриз ухшар ву аьхир, - 
тмунур Сидоровдиз багахь гъахьи. 
Дугъу капитан маш завузди илт1и-
к1у, дугъан мухриин али жибдиан 
целлофандин пакет адабгъу. Душваъ 
военный билет ва юкьуб къатди ди-
биржнайи кагъаз айи.

- Сидоров Николай… Капитан… 
му ихь разведротайин командир 
ву гьа, гъубшу гьяфтайиъ гъак1ир. 
Частнаъ думу хабар дарди гъудур-
гурси гьисаб дап1на.

- Гьамусдиз му наан айи?
- Белки, нацистари йисирвализ 

гъадагъну, хъасин БРДМ-диъди 
гьергну шул?

- Мумкин ву…
- Мушваъ кагъазра а… Хизандиз 

дибик1найиб ву. Му капитандин      
аьхиримжи кагъаз ву. Думу чан 
хизанди убхри. – эскри кагъаз чан 
айибси юкьуб къатди гъибиржу. 

- Ча ари узухьна, инсанди багахь 
шулайи аьжлин улихь фтикан фикрар 
ап1уруш, дугъан аьхиримжи гафар 
фицдар шулуш, аьгъю ап1ухьа. Шлиз 
аьгъя, гъи дарш, закур ухь’ин мициб 
гьядиса улубкьуруш-улубкьурдаш. 
-  Эскри кагъаз гьат1абццу ва гъурху:

«Йиз аьзиз дада ва гага, хпир На-
таша ва ккуни вуйи риш Маша! 

Учву му аку дюньяйиъ йиз ва-
рит1ан гизаф ккуни вуйи инсанар 
вучва. Чан вахтна узу му пише 
учву ислягь завукк яшамиш хьпан 
бадали ктабгънийза. Ва узу ватан 
уьбхрударин жергейиъ уч1вбан жиз-
бира гьяйифвал зигурадарза. Аьгъю 
йибхьайки, эгер учву гьаму кагъаз 
урхураш, узу ч1ивиди имдар…

Дада, увкан гизаф ккун ап1урза: 
узухъ мишан. Гага, увура дердар ма-
п1ан. Узу гьич саб вахтнара увуз нач 
шлу ляхин гъап1ундарза. Дадайиз 
даягъ йихь. Узу гьарган ч1ивир вуди 
гьисаб ап1инай…

Наташа, узуз уву фукьан ккун-
душ, аьгъявуз. Узкан гизаф дердар 
дарап1уз чалашмиш йихь. Уву гьеле 
жигьил вува, сар ужур кас гюрюш-
миш гъахьиш, хъана гъарах жилириз. 
Машенька гага хътарди мигъитан. 
Узуз йиз риш аьхю ап1уз кьисмат 
гъабхьундар, кьисмат гьациб ву…

Йиз биц1ир, Машенька, аькьюл-

лур йихь! Дадайихъ хъебехъ. Учвуз 
дюъйир ап1ураза. Варидилан хабар 
алдагъураза! Бахиш ап1инай.

Николай»...
Николай Сидоров частнан моргдиз 

гъухнийи. Гъак1ирин палтар илди-
тури амиди, духтур документариз 
лигурайи: фу себебнаан гъак1нуш, 
справка дюзмиш дап1ну ккундийи.

- Духтур, му гьелелиг маниди ами. 
Лик хъудубт1найи йишв’ан ифи 
гъябгъюри а. – тяжуб духьну, сани-
тар духтрихьна илт1ик1у. – Гъак1ир 
кьюб-шубуб сяаьтдилан, дициркъну, 
гак1влиз дюнмиш шулу аьхир.

Духтур, кагъзар гъирагъдиз гьа-
дагъну, ифди алабц1найи бедендиз 
багахь гъахьи ва  чан гардандихъ 
хъебхнайи стетоскоп дугъан  мухрин 
гагулну терефниин  иливу. 

- Санчастдиз, гьяракатниинди 
санчастдиз! Кьан дарап1ди! - духт-
ри гъяц1ли бедендиин лизи чарч 
илипу...

*  *  *
Дурар, гагь хараб дубхьнайи ря-

къюъди, т1урччвури, гагь ужуйи 
дабк1найи рякъюъди, хайлин вахтна 
гъушнийи. Аьхирки, хъуркьнийи. 
Мягьямеддин к1ул’ин акв ктрябхру 
к1ару парчайин шишалсиб улубк1-
нийи. Хилар деерт1ну амиди, думу 
рукьан раккнар гъивнайи саб хулазди 
итнийи. Сакьюб сяаьтдилан дугъахь-
на кьюр кас гъафнийи, к1ул’ин алиб 
алдабгъну, палтар илдитуз гъитнийи. 
Жибар диригъну, палтар алахьуз 
гъитну, жара йишваз гъуху. Кьюдпи 
йигъан, душв’анра адагъну, дустагъ-
диз духну, сариз вуйи камерайиъ иту. 
Шубубна кьюб метр, цаликк дахъуз 
кьул, мурччваъ унитаз, раковина 
ва кран. Акв гъваикк шубуб метр 
ягълишнаъ ерлешмиш дубхьнайи 
биц1и улд’ан. Чан кьяляхъди раккнар 
хъяркьюбси, Мягьямед кьулариин 
гьач1аркку. Мумкин ву, дидхъанмина 
саб сяаьтра гъубшну даршлийи, думу 
хъади гъягъюз, автоматарра хьади, 
кьюр эскер гъафнийи. Дурарикан 
сари амур гъап1у:

- Гъудужв! Хилар - кьяляхъинди, 
маш - цалихьинди!

Тмунури хилариин рукьар алахьу. 
Думу ярхи ва кьюбби терефарианра 
рукьан раккнар гъивнайи ккуру ко-
ридоригъди хъади гъушу.

- Дийигъ! Маш - цалихьинди!
Сар дугъан багахь дийигъну гъузу, 

тмунур кабинетдизди уч1ву. Саб 
дакьикьайилан душваъ Мягьямедра 
т1ау. Кабинетдиъ столихъ военный 
дару палтар али кас деънайи. Пап-
русин кум адап1ури, папрус к1ван-
т1арин гъирагъдигъ дибисну, дугъу 
тетраддик фу-вуш бик1урайи.

- Деъ, - машназра дилигди, дугъу 
къаншариъ айи столихьинди хил 
гьач1абкку.

Тетраддин сабсана маш ккадабкну, 
к1ул за дап1ну, думу Мягьямедди-
хьинди илдицу.

- Узу силисчи вуза, - гъапи  дугъу, 
- яв дело гъабхураза. – Йиз суалариз 
дюз жавабар тувуб яв хайирназ ву. 
Силисдиз кюмек ап1ури гъахьиш, 
увуз гьииди шулвуз. Гъавриъ ахъун-
ва? Гьан, йип  яв фамилия, ччвур, 
абайин ччвур?

Жавабнахъ хъебехъну, дугъу сто-
лилан военный билет гъадабгъу, 
думу ачмиш дап1ну, Мягьямеддин 
машназ гъилигу, хъасин столин гъи-
рагъдиин дивнайи рюкъючиъ чан 
папрус кт1убшву.

- Наънан вува?
- Дагъустандиан.
- Узу гъапиб гъеебхьунвуз? Рябкъ-

ру гьялариан, уву йиз гъавриъ шули 
адарва. – Дугъу цаликк дийигънайи 
эскрихьинди к1ул хъап1у. Думу 
багахь гъахьи ва, хъилифну, Мягья-
меддин унт1лан автоматдин гъун-
дах гъиву. Уларихьан ц1а гьирибчу, 
унт1’ан ифи рубзуз хъюбгъю.

- Суал текрар ап1ураза: фамилия, 

ччвур, абайин ччвур? Бабкан гъахьи 
йишв яв?

- Уву узухъ гьаз хъугъри адарш, 
гъавриъ ахъунза. Увухь хьайиб йиз 
военный билет дар. Узуна узухъди 
гъуллугъ ап1урайири бушлатар 
улдугну хъахьунча. Уз’ин алиб жа-
рарин бушлат ву. Хъугъри адарш, во-
енный билетдик кайи шиклиз лигай.

- Узу лигури аза. Му уву дарва? – 
силисчийи дугъахьинди абццнайи 
военный билет гьач1абкку.

Аьгьмаддин сад-швнуд йис улихь-
на йивнайи шикил Мягьямеддин ряб-
къювалихьан жара ап1уб дугъридан 
читинди вуйи.

- Узу дюз к1ураза… - чан гафар 
ккудук1айиз, Мягьямеддин унт1лан 
сабсана ражну автоматдин гъундагъ 
кубк1у.

 Мич1ли шид улубзну, думу амриз 
гъахи.

- Уву, чечень, гьадму уву гъидису 
йишвахь йивну йик1ну ккундийи, 
хъа йисирвализ гъадагъну ккундайи. 
Уву наан ишлетмиш ап1уруш, ухьу 
абгидихьа. Узу суал текрар ап1ура-
за…

Кьяляхъна саб гьяфтайиъ Мя-
гьямеддиз силисчийихьна дих гъа-
п1ундайи. Йигъан саб ражну дугъаз 
гъабраъди хуйиз тувру буччвамсиб 
хъухруб хуйи. Кьяляхъна хъана си-
лисдиз дих гъап1иган, силисчийи 
суалар текрар гъап1нийи. Дугъаз хъа-
нара гъивнийи. Кьяляхъна ражарира 
Мягьямедди улихьгандин жавабар 
текрар гъап1ган, силисчийи гъапи:

-Гьан, ужуйи. Уву гьякь к1урайиб 
гьисаб ап1архьа. Дици вуш, ча узуз 
Дагъустандиъ яв гьякьикьи аьдрис, 
гагайин телефондин номер ва гьаму 
военный билетдин эйсийин гагайин 
телефондин номер. Учу вари ахтар-
миш ап1идича.

Мягьямедди чахьна вуйи т1ала-
бар тамам гъап1у, силисчийи вари 
гъибик1у.

Сабсана ккудубшу. Мягьямеддиз 
силисдиз дих гъап1нийи.

- Узу уву туву телефондиз зенг 
гъап1унза, - гъапи силисчийи. – 
Дугъридан, узуз уву гъапи касди 
жаваб тувну…

- Уву йиз гагайихъди гафар гъа-
п1унва?

- Ав, гафар гъап1унза… Хъа уву 
узуз куч1лар гъап1унва. Мягьямед 
наан а к1ури узу суал тувиган, 
дугъак хъял кубч1внийи. Дугъу бай 
накьвдик кивну шубуб гьяфта дубш-
на гъапнийи. Хъана дугъу дицдар 
зенгар ап1ури учв инжик дарап1уб 
ккун гъап1нийи. Гьаци вуйиган, эгер 
уву гьаму ражнура Аьгьмад дарза 
к1ури гъузиш, гьамушвахь йивну 
йик1урзаву.

Силисчи столихъан гъудужву, 
Мягьямеддиз  багахь гъахьи, папру-
сиз гъатиди хъч1иху ва дидин кьат    
дугъан зиян дубхьнайи унт1’ин 
кт1убшву. 

- Хъа Чечняйиз, Аьгьмаддин гага-
йиз, зенг гъап1унчва?

- Ав, гъап1унза. Дугъу бай Украи-
найихъди вуйи дявдиъ ади ва дугъ-
хьан мялуматар, дугъахъди аьлакьа  
адарди гизаф вахт вуйиз гъапну.

- Дици вуш, дурарра гъалат1 шула. 
Аьгьмаддиин йиз бушлат аливаликан 
ва дугъан жибариъ йиз документар 
айиваликан  саризра хабар адар. 
Гъак1ир вуди узу гьисаб дап1на…

- Сабсана ражну насигьят тувраза, 
вари к1ул’ин гъадабгъ. Суал текрар 
ап1ураза…

Жара рякъ адайи, Мягьямед  учв 
Аьгьмед вуйиб к1ул’ин гъадабгъуз 
мажбур гъахьнийи. Дугъу гьацира 
дугъан гагайин, гъулан, хпирин ва 
баяр-шубарин ччвурар гъапнийи. Ду-
рар дугъаз ужуйи аьгъяйи. Улупбар 
вари дидик1ну, силисчи гъудужву, 
багахь гъахьи ва, ис алахъну, дугъан 
машназ гъилигу. 

лин редактор (1 штат), мухбир 
(1 штат), шиклар йивру мухбир 
(1 штат).  Ляхин ккунидар, 
образованиейин гьякьнаан до-
кумент ва паспорт хьади, ре-
дакцияйин    руководствойихьна 
илт1ик1уб ккун ап1урача. Асас 
т1алабарикан саб - дережа-
йиинди табасаран ч1алниинди 
урхуз-бик1уз, компьютерихъ 
лихуз аьгъювал.

Газатдин редакция. 

(Эвел 2-пи машнаъ.)

«Гьацир дирбаш кас ву гъулан дишагьли…»
юк1в хъади баяр-шубар ар-
гъаж шуйи. Гъулан агьалйир 
лихуз к1убнидар ву.

Ватандин Аьхю дявдин 
йисари лапатка, гезгез хилиъ 
бисуз, билхиъди руг, к1ек1ел 
кьял`инди гъабхуз шлудар 
кми-кмиди нубатнахъди 
рякъяриин к1ек1ел алаб-
хьуз, аэродромарикк гъван 
ккабхьуз, батагъандихъна 
балугъар ккадагъуз, экинар 
ургуз, гадар ап1уз гъягъюри 
шуйи. Гьадрарин арайиан 
аьхюну пай дишагьлийир 
вуйи. Ич дадайи гьамци к1у-
ри шуйи: «Узу тамам ап1ури 
гъахьи ляхнарикан вари-
т1ан гъагъиб батагъандихъ 
тамам ап1ру ляхин вуйи. 
Гвач1ниндин акушин илив-
хъанмина хябяхъдизкьан 
гьюлиъ шуйча.    Балугъар 
дисру ч1ур гъахьи чулар 
рас ап1уйча, дурар ккирчри, 
балугъар ахьиган,  ккада-
гъуйча. Ккадагъу балугъар 
жюрбежюр жюрйириз жара 
ап1уйча. Гьаци вазариинди 
батагъандихъ лихуйча. Хъа 
Дербентдиан учуз кюмекназ 
к1ури, жиларра гьауйи, гьаз 
гъапиш сифте душну имиди, 
учуз балугъар ккадагъбан 
къайда аьгъдайчуз. Шагь-
риан вуйи жилижвуварихьан 
учухьди, дишагьлийирихь-
ди, сабси ляхин ап1уз шул-
дайи. Дурари учуз гьамци 
к1ури шуйи: «Учву фукьан 
лихурчва? Сац1иб рягьятвал 
йивай». Балугъар айи чу-
лар за ап1руганра, дурарин 
кьувват гьубк1урдайи. Учу, 
дишагьлийири, дурарихъан-
дира ляхин ап1ури шуйча. 
Нач гъабхьидари, дурари 

учуз меълишнар хури шуйи. 
Ип1рубдин гизаф читин вахт 
вуйи. Гьаци вушра, балу-
гъар ккадагъбаан имбударин 
кьяляхъ гъузурдайча. Хъа 
гъулаз кьяляхъ гъафиганра 
ц1иб ляхнар шулдайи: чю-
лин, хулан, маларин фер-
майин, халачйирин фабрика-
йин». Пуз ккундайиб гьадму 
вуйизки, шагьрин саспи 
жилижвувариът1ан гъулан 
дишагьлийириъ кьувват ги-
заф шулу, гьаз гъапиш дурар 
биц1иди имидит1ан ляхниин 
машгъулди аргъаж гъахьну. 
Гъулан  дишагьлийирин 
кьял`ин гъагъ алдарди шул-
дайи. Булагъдиккан шид, 
ярквраан гак1влар, хярар-
хут1лариан ук1ан гъагъ-
мурар вари дишагьлийи чан 
кьял`инди хуйи. Гвач1ниан 
хябяхъдиз, мани ригъдиккди 
иган дубгну, хулаз гъюру  
дишагьлийи кьял`инди гъе-
ерццу гак1влар хуйи, уьлер 
уржуз вахт адарди, хулаз 
хъуркьубси, думу гак1влар 
дерниъ ахьну, душвак калар 
кивуйи. Гьацир дирбаш кас 
ву гъулан дишагьли…

Гьякьикьатдиъ гьаци хьуз-
ра ву. Гъулан  дишагьлийин 
хил`ан вари удукьуру. Ляхни-
ан кми-кмиди ихь райондин 
гъулариз командировкайиз 
гъягъювал алабхъуручуз. 
Мисалназ, райондин исккан 
терефнаъ ерлешмиш духь-
найи гъулариз гъушиган, 
думу гъуларин дишагьлийир 
йимишдин, т1умт1ин багъ-
лариъ, мейвйир дурзнайи 
бистнариъ гьарсаб фаслиъ 
к1ули духну ккуни ляхна-
риин машгъулди айивал 
рябкъюру. Аьхирихъси ду-

рарин ляхин бегьер уч ап1ру 
вахтна жанлуди к1ули гъяб-
гъюру. Т1умт1ар уч ап1ру 
вахтна тумт1ин шираригъ 
гъяйидар ми-мидарди вари 
дишагьлийир шулу. Гьаци 
ву йимишар уч ап1руган-
ра. Гьясил гъап1у продук-
ция иша ап1увалин ляхинра              
аьхирихъси дишагьлийирин 
гъюнариин алабхъуру.  

Заан гъуларин дишагьли-
йирихъдира, иллагьки яшлу 
дишагьлийирихъди, кми-
кмиди гюрюшмиш шулча. 
Дурари гьамци к1ури шулу: 
«Яшлу вуза к1ури, гъу-
лаъ яшамиш шули, жвуван 
хил`ан ляхин ап1уз удукьури 
имиди, хулаъ деъну гъузну 
ккундар, жигьилариз кюмек 
дап1ну ккунду». Ич гю-
рюшмишдиъ Кисран бабу 
гьамци гъапнийи: «Швушваз 
5 биц1ир айиз. Гъуншйир 
вуйи шубур швушву, сат1иди 
куч1вну, аьхю халача убхура. 
Хъа, эгер дугъу 5 биц1ирин, 
хулан, кьюр кьабир ача, ич 
гъайгъушнар хъайи-хъайиб-
си к1улиз адагъуруш, халача 
фила убхиди? Узхьан шлуб 
узура ап1ураза, баяр-шубар-
ра жалб ап1ури, хулан лях-
нар тамам ап1урча. Швушв 
чан ляхнихъна гьаурча. Гьа-
ци дархьиш, дуланажагъ 
ап1уз читинди шулу, гъулан 
дишагьлийириз тамам ап1уз 
гьаммишан ляхин а». 

Муминат гъийин деврин 
гъулан дишагьли ву. Дугъу 
гьамци гъапнийи: «Узу жи-
лириз гъахиган, дурарин ху-
лаъ юкьур кьабир (сижарна 
сижараба ва сижарабайин 
яшлу духьнайи биц1идар 
хъадру кьюр чи), кьюр йи-

тим риш айи (дадана гага  
жара гъахьиган, аьхю бабуна 
абайи уьрхюрайидар). Ич 
кьабидари, чпин девриъ ди-
шагьлийири, баяр-шубари, 
гъулан яшлуйири фу ляхин 
тамам ап1ури гъахьнуш, 
ктибтури шуйи. Гьарсаб 
деврин чан т1алабар, са-
ягъар ву. Дурарин девир 
гьациб гъабхьну. Ав, дура-
рин ихтилатариан аьгъю 
гъабхьиси, дурарин байвахт 
гизаф читин, дарвалар айи 
девриъ гъабхьну. Хъа гъийин 
девирра рягьтиб дар, вуш-
ра му деврин агьалйириз, 
иллагьки дишагьлийириз 
яшайишдин ужудар шараи-
тар а. Думут1анна савайи, 
алабхьрубдин, ип1рубдин 
саб     жюрейин читинвал 
адар. Мисалназ, думу девриъ 
агьалйири чпи гьясил дара-
п1иш, уьл убжуз хюкьана 
ади шулдайиш, гьамус агьал-
йирин  хайлин дишагьлийи-
ри хурагкьана гьязур ап1ури 
имдар, заказ ап1уру. Инкар 
ап1урдархьа, читинвалиъ 
ади, вари гъайгъушнар к1у-
лиз адагъурайи дишагьли-
йирра хайлин а. Хъа фукьан 
гъапишра, гъулан дишагьли 
фунуб ляхин тамам ап1узра 
к1убнир шулу…

Гъулан дишагьлийириз 
саб ляхнихьанра гуч1урдар, 
эгер лазим гъабхьиш, дура-
рин хил`ан жилари тамам 
ап1ру ляхнарра удукьуру. 
«Гаш`вал терг ап1бан ачар 
гъулан дишагьлийир ву»,- 
к1ури шулу. Гъит гаш`вал 
сар касдизра дярябкъри, хъа 
гъулан дирбаш дишагьли-
йирин жергйир яркьу ишри.

У. АЬБДУЛКЕРИМОВА.

къайд ап1ура. Дурар ми-
мидарди вари гьурк1ну айи-
валиканра жавабдар ксари 
мялум ап1ура.   

Мисалназ, гьаму йисан 
уьлкейин аграрйири 4 агъ-
зур трактор, 2 агъзурихьна 
тахил уч ап1ру комбайнйир 
чпин дакьатарихъ, хъа  Рос-
агролизингдиинди 13 агъзур 
аьдад гъулан мяишатдиъ 
ишлетмиш ап1ру жюрбежюр 
жюрейин техника масу гъа-
дагъну. Аьхиримжи йисари 
ерли йишвариъ уьлкейин 
хут1лариъ урзуз заан ерий-
ин тумарра гьязур ап1уз 
хъюгъна. Думу месэлара 
ужувлахъинди гьял   ап1баз 
жавабдар ксари фикир тув-
райивал рябкъюру.

Дагъустан Республика-
йиъра гьарисан чвлин тумар 
урзувализ асас фикир тувру. 
Улихьнаси к1ули гъубшу 
видеоконференцияйин АПК-
йин штабдин заседаниейиъ 
республикайин гъулан мяи-
шатдин ва тартиб ап1ру про-
мышленностдин министрин 
сарпи заместитель Шарип 
Шариповди къайд гъап1ган-
си, гъюру йисандин бегьер 
бадали, гьамусяаьтна респу-
бликайин хут1лариъ чвлин 
тумар урзувалин кампания 
к1ули гъябгъюра. Гъюру 
йисандин бегьер бадали 
республикайин 92,5 агъзур 
гектариъ чвлин тумар урзуз 
планламиш дап1на. 7-пи ок-
тябриз вуйи улупбариинди, 
2,5 агъзур гектариъ чвлин 
тумар гъурзну, 52,8 агъзур 
гектар хут1лар тум алабхьуз 
гьязур дап1на. Бегьемди 
даршра, тумрахъдира, ург-
ру-ктатру материалихъдира 
тяминди, убзувалин ляхнар 
к1ули гъахуз 90 процент 
техникара гьязурди ву. 

Гъулан 
мяишатдин отдел.

Чвлин убзувал 
к1ули

 гъябгъюраРамазан Исмяиловди (рай-
ондин биц1идарин яратмиш 
ап1барин хулан тербиячи), 
Хили-Пенжигьарин кьялан 
мектеб),-кьюбредра 4-пи 
классдиъ урхурайидар. 5-9-
пи классариъ урхурайидарин 
арайиъ 1-пи йишв 3 урхура-
йириз тувну: Аиша Къурба-
нова (Хючнаарин гизаф про-
филар айи 1-пи нумрайин 
лицейиъ 9-пи класс), Асият 
Мирзабалаева (Т1юргъярин 
кьялан мектеб-6-пи класс) 
ва Мухаммад Гьяжиибрагьи-
мов (райондин биц1идарин 
яратмиш ап1барин хулан 
тербиячи-7-пи класс), 2-пи 
йишвра 3 иштиракчийиз пай 
гъап1ну: Саадин-Мухам-
мад Эскеров (Ц1урут1ларин 
кьялан мектеб-8-пи класс), 
Алия Идрисова (Тинт1арин 
кьялан мектеб-6-пи класс), 
Залина Уьсманова (Гум`арин 
кьялан мектеб-9-пи класс). 
3-пи йишв 2 урхурайириз 
пай гъап1ну: Юсуф Сефер-

«Терроризмйиз-ваъ!» конкурсдин натижйир гъивнийи

бегов (Гьеп1ларин кьялан 
мектеб-7-пи класс), Саида 
Рамазанова (Зил`арин кьялан 
мектеб-9-пи класс). 10-11-пи 
классариъ урхурайидарин 
арайиъ: 1-пи йишв Кали-
мат Рамазанова (Серт1ила-
рин кьялан мектеб-11-пи 
класс), 2-пи йишв-Рамазан 
Ражабов (Шил`арин кьялан 
мектеб-11-пи класс), 3-пи 
йишв-Гюзель Баласултанова 

(Ярс`арин кьялан мектеб-10-
пи класс).

«Ихь урхурайидар терро-
ризмйиз ч1урувал вуйива-
лин, дидиз жямяаьтлугъдиъ 
йишв дубхьну даккнивалин 
гъавриъ айивал важиблу ву. 
Гьарсаб ляхниъ биц1идари 
чпиз ислягьвалиъ ва ха-
т1асузвалиъ рябкъюрайиб 
чан саягъниинди улупу-
ра. Биц1идари чпин шик-

лариъ чпин фикрар ачухъ 
ап1уб аьгъю шулу. Инанмиш 
вуза, конкурсдин гьарсар 
иштиракчийи ислягьвалин 
чарасузвал гьисс ап1ури, 
конкурсдин гьарсар ишти-
ракчи дидин гъалибчи ву. 
Ухьу гележегдиъра жигьилар 
ватанпервервалихьна, рюгь-
нанна- эдеблувалин кьимат-
луваларихьна хру тереф уьб-
хюри тербияламиш ап1уз ча-
лашмиш хьидихьа»,- къайд 
гъап1ну, Мягьямед Къурба-
новди конкурсдин натижйир 
йивури.

Конкурсдиъ улупу  ужу-
дарстар ляхнар, календа-
рарси албагну, райондин 
образованиейин тешкилата-
риз хътаиди. Гъалиб гъахьи-
дариз ва призерариз багахь 
вахтна образованиейин теш-
килатарин руководитела-
рихъди вуйи совещаниейиъ 
тялукь грамотйир тувди.

 Фарзилат 
РАЖАБОВА.

Утерянный аттестат о 
среднем (полном) образова-
нии за №673689, выданный 
в 1993 г. Хучнинской СОШ 
№1 на имя Курбановой За-
ире Исламовны  считать 
ндействительным.


